
“Հայաստանի Հանրապետության բյուջետային համակարգի մասին” Հայաստանի Հանրապետության օրենքի 19-րդ և 23-րդ հոդվածների 3-րդ մասերին համապատասխան` Հայաստանի Հանրապետության կառավարությունը որոշում է.
1. “Հայաստանի Հանրապետության 2012 թվականի պետական բյուջեի մասին”  Հայաստանի Հանրապետության օրենքի N 1 հավելվածում կատարել վերաբաշխում և  Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման 5-րդ, 11-րդ և 12-րդ Հավելվածներում կատարել փոփոխություններ` համաձայն NN 1, 2, և 3 Հավելվածների:

2. Հայաստանի Հանրապետության Շիրակի մարզի Մարալիկ քաղաքի Շիրազի փողոցի սոցիալական բնակարանային ֆոնդ հանդիսացող NN 25, 26, 33 և 34 շենքերի հարակից տարածքների բարեկարգման և կանաչապատման աշխատանքների իրականացման նպատակով` Հայաստանի Հանրապետության քաղաքաշինության նախարարությանը Հայաստանի Հանրապետության 2012 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից ինն ամսում հատկացնել 15,000.0 հազար դրամ (բյուջետային ծախսերի տնտեսագիտական դասակարգման “Շենքերի և շինությունների կառուցում” հոդվածով), տարեկան` 15,000.0 հազար դրամ (բյուջետային ծախսերի տնտեսագիտական դասակարգման “Շենքերի և շինությունների կառուցում” հոդվածով):
Հ Ի Մ Ն Ա Վ Ո Ր ՈՒ Մ

“Հայաստանի Հանրապետության 2012 թվականի պետական պետական բյուջեում վերաբաշխում, Հայաստանի Հանրապետության կառավարության 2011 թվականի դեկտեմբերի 22-Ի N 1919-Ն որոշման մեջ փոփոխություններ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին” Հայաստանի Հանրապետության Կառավարության որոշման նախագծի ընդունման
Անհրաժեշտությունը

“Հայաստանի Հանրապետության 2012 թվականի պետական պետական բյուջեում վերաբաշխում, Հայաստանի Հանրապետության կառավարության 2011 թվականի դեկտեմբերի 22-Ի N 1919-Ն որոշման մեջ փոփոխություններ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին” Հայաստանի Հանրապետության Կառավարության որոշման նախագիծը մշակվել է “Հայաստանի Հանրապետության բյուջետային համակարգի մասին” Հայաստանի Հանրապետության օրենքի 19-րդ և 23-րդ հոդվածների 3-րդ մասերին համապատասխան:

Որոշման նախագծով նախատեսվում է լուծել Հայաստանի Հանրապետության Շիրակի մարզի Մարալիկ քաղաքի Շիրազի փողոցի սոցիալական բնակարանային ֆոնդ հանդիսացող NN 25, 26, 33 և 34 շենքերի հարակից տարածքների բարեկարգման և կանաչապատման աշխատանքների իրականացման հարցը` վերոնշյալ շենքերի բնակեցման խնդիրը ապահովելու նկատառումներից ելնելով:
Ընթացիկ իրավիճակը և խնդիրները

ՀՀ կառավարության 2012 թվականի մայիսի 10-ի N 588-Ն որոշմամբ Հայաստանի Հանրապետության Շիրակի մարզի Մարալիկ քաղաքի Շիրազի փողոցի NN 25, 33 և 34 բնակելի շենքերը (այսուհետ` բնակելի շենքերը) հանձնվել են Հայաստանի Հանրապետության աշխատանքի և սոցիալական հարցերի նախարարությանը, որպես սոցիալական բնակարանային ֆոնդ: Նույն որոշմամբ հանձնարարվել է նախարարությանը կահավորել և բնակեցնել բնակելի շենքերը:

Չնայած բնակելի շենքերի շինարարական աշխատանքները ավարտված են, սակայն իրականացված չեն դրանց հարակից տարածքների բարեկարգման և կանաչապատման աշխատանքները, առանց որոնց դրանք բնակեցնել հնարավոր չէ:

Տվյալ բնագավառում իրականացվող քաղաքականությունը  

Սույն որոշման նախագծով նպատակ է հետապնդվում ապահովել սոցիալապես անապահով անձանց սոցիալական պաշտպանությունը` Հայաստանի Հանրապետությունում մանկական խնամակալական կազմակերպությունների շրջանավարտներին և սոցիալապես անապահով այլ խմբերում ներառված անձանց բնակելի մակերես տրամադրելու միջոցով: 

Կարգավորման նպատակը և բնույթը

Բնակելի շենքերի շինարարությունը իրականացվել է պետական բյուջեով նախատեսված և Հայաստանի Հանրապետության քաղաքաշինության նախարարության միջոցով ֆինանսավորվող ծրագրերով նախատեսված միջոցների հաշվին: Ընդ որում, բնակելի շենքերի հարակից տարածքների բարեկարգման աշխատանքների նախագծանախահաշվային փաստաթղթերը առկա են, սակայն դրանցով նախատեսված աշխատանքների hամար Հայաստանի Հանրապետության քաղաքաշինության նախարարության ընթացիկ տարվա ծրագրերով համապատասխան միջոցներ նախատեսված չեն:

Միաժամանակ, մինչև տարեվերջ ավարտվելու է նաև նույն բակում կառուցվող N 26 շենքի շինարարական աշխատանքները: Այդ պատճառով, բնակելի շենքերի հետ միասին պետք է իրականացվի նաև 26 շենքին հարակից տարածքի բարեկարգման և կանաչապատման աշխատանքները:
Համաձայն Հայաստանի Հանրապետության քաղաքաշինության նախարարության կողմից տրամադրված տեղեկանքի (կցվում է), Մարալիկ քաղաքի Շիրազի փողոցի NN 25, 26, 33 և 34 բնակելի շենքերի հարակից տարածքների բարեկարգման և կանաչապատման աշխատանքների համար անհրաժեշտ է 15,000.0 հազար դրամ:
Սույն որոշման նախագծով առաջարկվում է պահանջվող ֆինանսական միջոցների հարցը լուծել ՀՀ 2012 թվականի պետական բյուջեի 10 բաժնի, 04 խմբի, 01 դասի “02. Ընտանեկան նպաստ և միանվագ դրամական օգնություն” ծրագրով առկա տնտեսումներից` 15,000.0 հազ. դրամը միջծրագրային վերաբաշխում կատարելու միջոցով Հայաստանի Հանրապետության կառավարության պահուստային ֆոնդ տեղափոխելու և այնտեղից Հայաստանի Հանրապետության քաղաքաշինության նախարարությանը հատկացնելու միջոցով (ընտանեկան նպաստի ծրագրով հունվար-օգոստոս ամիսների համար նախատեսվել է 24,349,700.0 հազար դրամ, իսկ փաստացի ֆինանսավորումը կազմում է 21,605,261.2 հազար դրամ կամ տնտեսումը կազմում է 2,744,438.8 հազար դրամ):
Նախագծի մշակման գործընթացում ներգրավված ինստիտուտները և անձինք

Սույն որոշման նախագծի մշակման գործընթացում ներգրավվել են Հայաստանի Հանրապետության աշխատանքի և սոցիալական հարցերի նախարարության աշխատակազմի ֆինանսատնտեսագիտական և հաշվապահական հաշվառման վարչության համապատասխան մասնագետները:


Ակնկալվող արդյունքը

Որոշման ընդունման դեպքում 27 մանկատների շրջանավարտների և 32 սոցիալապես անապահով անձանց տրամադրվելու են բնակելի մակերեսներ` բարեկարգված և կանաչապատված հարակից տարածքներով: 

ՏԵՂԵԿԱՆՔ
“Հայաստանի Հանրապետության 2012 թվականի պետական պետական բյուջեում վերաբաշխում, Հայաստանի Հանրապետության կառավարության 2011 թվականի դեկտեմբերի 22-Ի N 1919-Ն որոշման մեջ փոփոխություններ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին” Հայաստանի Հանրապետության կառավարության որոշման նախագծի ընդունման դեպքում այլ իրավական ակտերում փոփոխություններ և լրացումներ կատարելու անհրաժեշտության կամ բացակայության մասին
“Հայաստանի Հանրապետության 2012 թվականի պետական պետական բյուջեում վերաբաշխում, Հայաստանի Հանրապետության կառավարության 2011 թվականի դեկտեմբերի 22-Ի N 1919-Ն որոշման մեջ փոփոխություններ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին” Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության այլ իրավական ակտերի ընդունման անհրաժեշտություն չի առաջանում:
ՏԵՂԵԿԱՆՔ
“Հայաստանի Հանրապետության 2012 թվականի պետական պետական բյուջեում վերաբաշխում, Հայաստանի Հանրապետության կառավարության 2011 թվականի դեկտեմբերի 22-Ի N 1919-Ն որոշման մեջ փոփոխություններ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին” Հայաստանի Հանրապետության կառավարության որոշման նախագծի ընդունման դեպքում պետական բյուջեի եկամուտների ավելացման կամ նվազեցման մասին
“Հայաստանի Հանրապետության 2012 թվականի պետական պետական բյուջեում վերաբաշխում, Հայաստանի Հանրապետության կառավարության 2011 թվականի դեկտեմբերի 22-Ի N 1919-Ն որոշման մեջ փոփոխություններ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին”  Հայաստանի Հանրապետության կառավարության որոշման նախագծի ընդունման դեպքում պետական բյուջեի եկամուտների ավելացում կամ նվազեցում չի սպասվում։

